
GOBERNU BATZARRA

2024.04.23

Alkatea:
Angel Martinez de Rituerto Arregi

Bertaratutako zinegotziak:
Ander Figuerido Zubiria

Aitor Agirresarobe Murgi

Kristina Pelaez Errazkin

Ez da  bertaratu:
Estitxu Kortejarena Ugarte

Goiuri Ezeiza Arandia

Idazkaria:

Begoña Garmendia Vazquez

Kontu-hartzaile akzidentala:
Paulino Alonso Eraso

Tolosako udaletxean, bi mila eta hogeita
lauko  apirilaren  hogeita  hiruan,
9:00etan,  lehenengo  deialdian,  Tokiko
Gobernu Batzarra bildu da ohiko bilera
egiteko.  Mahaiburu alkatea izan da eta
alboan  aipatutako  zinegotziak agertu
dira, gai-zerrenda hau aztertzeko:

1. Akta hau onartzea: 2024ko apirilaren
4koa.

2. Onartzea  enplegua  finkatzeko
prozesu berezien eta salbuespenezko
prozesuen  oinarrien  aldaketak  eta
akats zuzenketak.

3. Tolosako  parke,  lorategi,  berdegune
eta  kaleko  zuhaitzen  mantentze  eta
hobekuntza jasangarriko zerbitzuaren
kontratazio  espedientea  presakotzat
jotzea eta lizitazioari hasiera ematea.

4. Dekretu hauen  berri ematea:

2024/782 Dekretua:  2024/12  faktura
zerrenda.

2024/783  Dekretua:  2024/13  faktura
zerrenda.

1. AKTA HAU ONARTZEA: 2024KO APIRILAREN 4KOA.

Alkateak  bilerari  hasiera  eman  ondoren,  izenburuan  aipatutako  akta  aztertu  dute.
Batzarkideek aho batez onartu dute.

2. ONARTZEA  ENPLEGUA  FINKATZEKO  PROZESU  BEREZIEN  ETA
SALBUESPENEZKO  PROZESUEN  OINARRIEN  ALDAKETAK  ETA  AKATS
ZUZENKETAK.

UNITATEA GIZA BALIABIDEAK

XEDEA Enplegua finkatzeko prozesu berezien eta salbuespenezko 
prozesuen oinarrien aldaketak eta akats zuzenketak

I K U S I R I K

LEHENA.-  Giza  Baliabideetako  teknikariak  txosten  teknikoa luzatu  du,  honakoa
adieraziz:

I.- Tolosako Udalak 2022ko abenduaren 1eko Tokiko Gobernu Batzarrean enplegua
finkatzeko prozesu berezien eta salbuespenezko prozesuen oinarriak onartu zituen.
Oinarriak 2022ko abenduaren 28ko 245. zenbakidun GAOn argitaratu ziren. 

Ondoren, 2023ko abenduaren 14ean egindako Tokiko Gobernu Batzarrean akats
zuzenketa bat egin zen eta 2023ko apirilaren 18an argitaratu ziren. 

II.- 2024ko martxoaren 15ean Tolosako Udalak Udaltzaingoaren prozesuak aurrera
eramateko  epaimahaikide  eskaera  egin  zuen  Polizia  eta  Larrialdietako  Euskal
Akademiara. 

III.-  2024ko  apirilaren  12an  Polizia  eta  Larrialdietako  Euskal  Akademiak
epaimahaikideak izendatzeko oinarrietan akatsa antzeman dela adierazi du.  

IV.-  Euskal  Autonomia  Erkidegoko  Poliziaren  Legearen  testu  bategina  onartzen
duen  uztailaren  22ko  1/2020  Legegintzako  Dekretuko  67.  artikuluak
Udaltzaingoaren  hautaketa-prozesutan  epaimahaiak  bete  beharreko  baldintzak
erregulatzen ditu: 

67. artikulua Hautaketa-organoak eta epaimahaiak.

1. Poliziaren  eta  Larrialdietako  Euskal  Akademiak  hautaketa-organo

iraunkor  espezializatu  gisa  jarduten  du  Ertzaintzaren  hautaketa-

prozesuetan  eta  toki-administrazioek  gomendio  uzten  dizkioten

Udaltzaingoaren hautaketa-prozesuetan.

Toki-administrazioetako  epaimahai  edo  hautaketa-organo

bakoitzean,  organo  iraunkorrak  izan  edo  ez,  Poliziaren  eta

Larrialdietako  Euskal  Akademiak  izendatutako  ordezkari  bat

egongo da, eta ordezkari horrek bere izenean jardungo du.

2. Epaimahaiek garatu eta ebaluatuko dituzte hautaketa-sistema osatzen

duten  probak;  zeregin  horretan,  autonomia  funtzional  osoz  jardungo

dute,  prozeduraren  objektibotasunaren  erantzule  izango  dira,  eta

deialdiaren oinarriak betetzen direla bermatuko dute.

3. Epaimahaiek edo hautaketa-organoek kide anitzekoak izan behar dute,

eta  inpartzialtasun-,  profesionaltasun-  eta  espezialitate-printzipioen

arabera osatu behar dira, bai eta emakumeen eta gizonen ordezkaritza

orekatuaren printzipioaren arabera ere.

4. Inpartzialtasun-printzipioari jarraikiz:

a. Epaimahaikideak edo hautaketa-organoetako kideak  beti  izango
dira  kide  norberaren  izenean,  hau  da,  ezin  dira  kide  izan  inor
ordeztuz edo inoren kontura.

b. Hauek guztiak ezin izango dira izan hautaketa-epaimahaikideak:
hautaketa  edo  izendapen  politikoko  langileak,  behin-behineko
langileak,  bitarteko  funtzionarioak  edo  aldi  baterako  lan-
kontratudunak, ezta azken bost urteotan enplegu publikoan sartu
nahi zuten izangaiak prestatzen ibili direnak ere.

c. Hautaketa-epaimahaikideek  eta  hautaketa-organoetako  kideek
ezin  izango  dute  parte  hartu,  arrazoi  pertsonal  edo

profesionalengatik  edo  bestelakoengatik,  euren  inpartzialtasuna
zalantzan egon daitekeen kasuetan, ezta indarreko ordenamendu
juridikoan aurreikusitako gainerako egoeretan ere.

5. Espezialitate-printzipioari jarraikiz, boto-eskubidea duten kide guztiek
izan beharko dute sartzeko eskatzen den ikasketa-maila bereko edo
goragoko titulazioa, eta, kideen erdiek, gutxienez, jakintza-arlo bereko
titulazioa.

6. Ordezkaritza  orekatuaren  printzipioari  jarraikiz,  justifikatutako
ezintasunik  ez  badago,  hautaketa-organoak  orekaz  eratuko  dira,
trebakuntza,  gaitasun  eta  prestakuntza  egokia  duten  emakume eta
gizonei  begira.  Ordezkaritza  orekatutzat  hartuko  da  baldin  eta,  lau
kidetik  gorako  hautaketa-organoetan,  sexuetariko  bakoitzak
gutxieneko % 40ko ordezkaritza badauka,  eta,  gainerakoetan,  sexu
biak ordezkatuta badaude.

7. Epaimahaiak aholkulari espezialisten partaidetzaz baliatu ahal izango
dira  euren  lanetan,  hautaketa-prozesua  osatzen  duten  proba
guztietarako  edo  batzuetarako.  Aholkulari  espezialista  horiek
aholkularitza  eta  laguntza  teknikoa  baino  ez  dute  emango  euren
espezialitateen  jardunaren  gainean.  Aholkulari  horien  jardunak  ere
objektibotasun-,  inpartzialtasun-  eta  konfidentzialtasun-printzipioak
bete beharko ditu.

8. Prestakuntza-ikastaroetan eta praktikaldietan tutore  eta gainbegirale
izan  nahi  dutenek  egokitasun-  eta  inpartzialtasun-eskakizunak  bete
beharko dituzte, eta zeregin horietatik kanpo geratuko dira horretarako
arrazoiren bat badago.

V.- Administrazio Publikoen Administrazio Prozedura Erkidearena erregulatzen duen
urriaren 1eko 39/2015 Legeko 109. artikuluak akats-zuzenketak erregulatzen ditu: 

Artículo 109. Revocación de actos y rectificación de errores. 

1.  Las  Administraciones  Públicas  podrán  revocar,  mientras  no  haya
transcurrido  el  plazo  de  prescripción,  sus  actos  de  gravamen  o
desfavorables,  siempre  que  tal  revocación  no  constituya  dispensa  o
exención no permitida por las leyes, ni sea contraria al principio de igualdad,
al interés público o al ordenamiento jurídico. 

2. Las Administraciones Públicas podrán, asimismo, rectificar en cualquier
momento, de oficio o a instancia de los interesados, los errores materiales,
de hecho o aritméticos existentes en sus actos.

K O N T U A N    H A R T U R I K

7/1985 Legeak,  apirilaren 2koak,  Toki  Araubidearen Oinarriak arautzen dituenak,
21.1.  g)  artikuluan  xedatutakoaren  arabera,  honako  organo  honi  dagokio  arlo
honetako  onespena  ematea:  Alkatea.  Bestaldetik,  Tolosako  Alkatetzak,  2023ko
uztailaren 6ko 2023/1718 dekretuaren bitartez,  lankidetza hitzarmenak onartzeko
ahalmena Tokiko Gobernu Batzarrean eskuordetzea erabaki zuen. Horiek horrela,
Tolosako  Udaleko  Tokiko  Gobernu  Batzarra  da  hitzarmen  hau  onartzeko
organo eskuduna.

Beraz, aurreko guztia aintzat harturik,  eta udal teknikariak egindako proposamena
aztertu  ondoren,  Gobernu  Batzar  honek,  aho  batez  eta  alkateak  emandako
ahalmenez baliatuta, 

E R A BA K I    D U

LEHENA.-  Akats  zuzenketa  bat  onartzea,  20/2021  Legearen  harira  Tolosako
Udalaren  ezohiko  lan-eskaintza  publikoan  sartutako  plazak  betetzeko  hautaketa-
prozesuak arautzen dituen oinarri orokorretan.

Honako hau dioen lekuan:

16.2.- Izendapena.

Alkatetzak/Lehendakaritzak  izendatuko  ditu  epaimahaikideak.  Izendapenak  5.
Oinarrian aurreikusitako moduan argitaratuko dira, onartutakoen eta baztertutakoen
behin betiko zerrendarekin batera. 

Honako hau esatea: 

16.2.- Izendapena.

Alkatetzak/Lehendakaritzak  izendatuko  ditu  epaimahaikideak.  Izendapenak  5.
Oinarrian aurreikusitako moduan argitaratuko dira, onartutakoen eta baztertutakoen

behin betiko zerrendarekin batera. Udaltzaingo agenteen prozesuetan Polizia eta
Larrialdietako  Euskal  Akademiak  hautaketa  organo  iraunkor  espezializatu  gisa
jardungo  du,  eta  Epaimahai  edo  Toki-administrazioetako  hautaketa-organo
bakoitzean, organo iraunkorrak izan edo ez, Euskal Herriko Poliziaren Akademiak
izendatutako pertsona bat egongo da eta hark bere izenean jardungo du.

BIGARRENA.- Akats-zuzenketa Gipuzkoako Aldizkari Ofizialean eta Udalaren web
orrian argitaratzea.

HIRUGARRENA.- Ebazpen honen berri ematea langileen ordezkariei.

3. TOLOSAKO  PARKE,  LORATEGI,  BERDEGUNE  ETA  KALEKO  ZUHAITZEN
MANTENTZE  ETA  HOBEKUNTZA  JASANGARRIKO  ZERBITZUAREN
KONTRATAZIO  ESPEDIENTEA  PRESAKOTZAT  JOTZEA  ETA  LIZITAZIOARI
HASIERA   EMATEA.  

I.- IDENTIFIKAZIO DATUAK  

Kontratuaren
xedea

Tolosako  parke,  lorategi,  berdegune  eta  kaleko  zuhaitzen
mantentze  eta  hobekuntza  jasangarriko  zerbitzua,  gizarte-
ekimeneko  enplegu-zentro  berezientzat  eta  gizarteratze-
enpresentzat erreserbatua (SPKL 4. xedapen gehigarria).

Unitate sustatzailea Hirigintza Saila

Espedientea 2024SABI0003

II.- AURREKARIAK  
Lehena.- Tolosako  Udaleko  udal  ingeniariak  2024ko  urtarrilaren  30ean  igorritako
ML240004 txostenean, aipatutako xedea duen kontratuaren egoerari buruzko azalpenak
eman zituen eta kontratazio jardunbideari hasiera eman zion. Bertan, jardunbidea burutu
ahal izateko, honako hauek eskatu zituen: administrazio baldintza partikularren plegua;
preskripzio tekniko partikularren plegua; baliabide nahiko ez izateari buruzko txostena;
kontratua  justifikatzeko  memoria;  eta  idazkariaren  eta  kontuhartzailearen  txostenak.
Lizitazio  hau,  xede  bera  zuen  2024SABI0001  lizitazioa  huts  deklaratu  izanaren
ondorio da.

2024ko urtarrilaren 24an Europar Batasuneko Aldizkari Ofizialaren Gehigarrian (DO/S
S17/2024 00048723-2024) argitaratu zen lizitazioaren aurretiazko iragarkia.

Bigarrena.- 9/2017 Legeak, azaroaren 8koak, Sektore Publikoko Kontratuei buruzkoak,
Europako  Parlamentuaren eta Kontseiluaren 2014ko otsailaren 26ko 2014/23/EB eta
2014/24/EB Zuzentarauak Espainiako ordenamendu juridikora ekartzen dituenak (SPKL
hemendik  aurrera),  bere  V.  Kapituluan  (308.  artikulutik  aurrera),  zerbitzu  kontratuei
buruzko xedapenak ematen ditu; horien artean, edukia eta limiteak, prezioa kalkulatzeko
era eta kontratistaren erantzukizuna beste batzuen artean.

Hirugarrena.- Txosten  berean,  kontratuaren  xehetasunak  aipatzen  ditu:  kontratuaren
xedea,  proiektuaren  eremua,  jarduketaren  helburuak,  kontratuaren  prezioa,  kontratua
gauzatzeko epea eta egin beharreko lanak beste batzuen artean. 

Laugarrena.- Halaber  aipatutako  txostenean,  SPKLaren  28.  artikuluan  xedatutakoa
betetzearren, kontratuaren egokitasuna eta beharra arrazoitzen dira. Aipatutako legeak
hau zehazten du bere 28. artikuluan: 

Kontratuaren premia eta egokitasuna, eta efizientzia kontratazioan. 1. Sektore publikoko
erakundeek  beren  helburu  instituzionalak  betetzeko  eta  gauzatzeko  behar  diren
kontratuak egingo dituzte, ez besterik. Horretarako, zehatz-mehatz zehaztu behar dira
egitekoa den kontratuaren bidez bete nahi diren premien izaera eta hedadura, bai eta
kontratuaren objektua eta edukia premia horiei erantzuteko egokiak diren edo ez ere,
prozedura ireki  edo murriztuaren edo publizitaterik  gabeko prozedura negoziatuaren
bidez  adjudikatzen  denean.  Horren  guztiaren  berri  jaso  beharko  da  kontratua
prestatzeko dokumentazioan, kontratua adjudikatzeko prozedurari ekin aurretik.

III.- KONTRATAZIO-ESPEDIENTEA, KONTRATUAREN IZAERA ETA KAUDIMENA  
9/2017  Legeak,  azaroaren  8koak,  Sektore  Publikoko  Kontratuei  buruzkoak, 116.1
artikuluan xedaturikoa kontuan hartuz, esleipen-jardunbidea osatzen duten izapideak hasi
baino lehen, kontratazio-espedientea osatu behar da. Espedientea, aipatutako Legearen
116.3 artikuluak ezarritakoaren arabera egin da, eta 117. artikuluak xedatzen duenaren
arabera onartu beharko da, esleipen-jardunbideari hasiera emanez.

Espedientea aztertu ondoren, honako dokumentuok dituela egiaztatu da:
- Unitate sustatzaileko arduradunak egindako kontratazio-proposamena.
- Berezko baliabideak ez izatearen justifikazioa jasotzen duen txostena.
- Preskripzio tekniko partikularren plegua.
- Administrazio baldintza partikularren plegua.
- Udal zerbitzu teknikoek lokalari eta makinariari buruz egindako balorazio-txostenak.
- Azterketa ekonomikoa.

- Lege-txostena.
- Fiskalizazio-txostena

Kontratu  honek  administrazio-izaera  du,  9/2017  Legeak,  azaroaren  8koak,  Sektore
Publikoko Kontratuak arautzen dituenak, 25.1 artikuluaren a) atalean xedaturikoarekin bat
etorrita;  zerbitzu  kontratua  hain  zuzen  ere,  aipatutako  Legearen  17.  artikuluan
xedaturikoaren arabera, non hau zehazten duen: 

Zerbitzu-kontratuak objektu hau dutenak dira: jarduera bat garatuz prestazioak ematea
edo  obraz  edo  horniduraz  bestelako  emaitza  bat  lortzera  bideratutako  prestazioak
ematea; halako kontratuen artean daude, besteak beste, adjudikazioduna zerbitzuak
hurrenez hurren eta prezio unitario baten truke ematera behartzen den kontratuak.
Ezin  dira  kontratu  horien objektu  izan botere  publikoei  dagokien  aginteaz baliatzea
eskatzen duten zerbitzuak.

Bestalde, zerbitzu kontratu honetan ondokoa kontuan izan behar da:  
Lehena.- Kontratu honetan aurreikusitako balio zenbatetsia 2.587.767,66 eurokoa da,
9/2017  Legeak,  azaroaren  8koak,  Sektore  Publikoko  Kontratuak  arautzen  dituenak
101.1.a). artikuluan xedaturikoa aintzat hartuta.

Aurrekontua (BEZa
kanpo)

BEZ aplikagarria
Oinarrizko lizitazio aurrekontua (BEZa

barne)

1.176.258,03 euro 10% 1.423.272,21 euro

Aurrekontu-par  tidak:       

Lorazaintza  orokorrean:  0700.227.07.171.00:  1.395.518,41  €
(98,05%)

Konposta: 1300.226.99.162.30: 16.652,28 € (1,17%)

Udaletxeko landareak: 0300.211.01.920.30: 11.101,52 € (0,78%) 

Eskudirutan  eta
beste  ondasun
batzuetan
ordaintzea: Ez

Baterako finantzaketa: Ez Tolosako Udala: % 100  
Beste erakunde batzuk: %
0

1 años sin IVA 1 año con IVA 2 años sin IVA 2 años con IVA 4 años sin IVA 4 años con IVA modificaciones

588.129,01 711.636,11 1.176.258,03 1.423.272,21 2.352.516,06 2.846.544,43 235.251,61 2.587.767,66

PRESUPUESTO 
BASE LICITACIÓN VALOR 

ESTIMADO

Se ha aplicado un incremento anual del 3% para el cálculo de todas las magnitudes del contrato, pero, dado que no existe la posibilidad de revisar 
anualmente los precios, se ha calculado el precio para cada uno de esos 4 años y se ha realizado el promedio de los mismos. Sobre este precio 
promedio será sobre el que los licitadores tengan que realizar sus ofertas a la baja. Estos precios, una vez aplicada la baja ofrecida por los 
licitadores, permanecerán invariables durante toda la duración del contrato.

Aurrekontua  zehazteko  sistema: Oroharreko  prezioan,  lizitazioa  arautzen  duten
dokumentazioaren zati banaezina den azterketa ekonomikoan agertzen diren taulen
arabera.

Bigarrena.- Kontratazio honetan ez da loteetan banaketa aurreikusi, eta hori justifikatu
da espedientean. Hauek dira loteetan banaketa egin ez izateko arrazoiak: Kontratuaren
xedean jarduketa integrala eskatzen denez, eta kontuan hartuta kontratuaren xede diren
jarduera eta lan guztiak espazio fisiko berean garatuko direla, ez da egokia hura lotetan
banatzea;  izan  ere,  kontratuaren  xedean  jasotako  hainbat  prestazio  modu
independentean  egiteak,  zaildu  egingo  luke  hura  ikuspegi  teknikotik  behar  bezala
gauzatzea.  Era berean,  koordinazioa beharrezkoa da kontratuko hainbat  prestazioren
exekuzioan,  eta,  horiek  loteetan  banatuz  gero,  horiek  gauzatzea  ezinezkoa  izango
litzateke,  edo,  gutxienez,  jarduketa  eraginkor,  gardentasun  eta  osoaren  printzipioekin
talka egingo luke.

Hirugarrena.- Zerbitzu kontratuak 9/2017 Legeak, azaroaren 8koak, Sektore Publikoko
Kontratuak arautzen dituenak (SPKL), bere 19 artikuluan xedatutakoaren arabera, araudi
armonizatuari  loturik  egon  daitezkeen  kontratuak  izan  daitezke;  kasu  honetan,  22.
artikuluak  xedatzen  duen  kontratuaren  balio  zenbatetsia  gainditzen  duenez  (221.000
euro), araudi horretara dago lotuta; beraz, erregulazio harmonizatupeko kontratua da
hau.  Horrenbestez,  lizitazioaren iragarkia,  kontratatzailearen profilean argitaratzeaz
gain, Europar Batasuneko Aldizkari Ofizialean argitaratu beharko da.

Laugarrena.- SPKLren 44.1 a) artikuluak xedaturikoaren arabera, kontratazioari buruzko
errekurtso berezia  tartekatu ahal izango da, balio zenbatetsiak 100.000 euroko kopurua
gainditzen  badu;  beraz,  kasu  honetan  atalase  hori  gainditzen  denez,  kontratazioari
buruzko errekurtso bereziaren menpe egongo da lizitazioa.  Horrenbestez, SPKLren
153.  artikuluan  xedatutakoa  jarraituz,  kontratua  ezin  izango  da  formalizatu
adjudikazioaren  jakinarazpena  lizitatzaileei  eta  hautagaiei  bidaltzen  zaienetik  hasita
hamabost egun balioduneko epea igaro baino lehen.  

Bosgarrena.- Bestalde,  administrazio  baldintza  partikularren  pleguaren  I  tituluaren  IV
Kapituluan eta  honen  I.  Eranskinaren 11.  atalean jasotzen  dira  kaudimenari  buruzko
baldintzak, SPKL.k 86, 87, eta 90. artikuluetan xedatutakoaren arabera.

Seigarrena.- Halaber, eta ordainagirien ordainketari dagokionez, kontuan hartu beharko
da aipatu legearen 198.4 artikuluan xedaturikoa: 

4.  Obra-ziurtagiriak  onartu  ondoren,  edo  ondasunak  nahiz  zerbitzuak  kontratuan
xedatutako moduan entregatu eta eman direla egiaztatzen duten agiriak eman ondoren,
hogeita hamar egun izango ditu Administrazioak prezioa ordaintzeko, hargatik eragotzi
gabe 210.  artikuluaren 4.  apartatuan ezarritako epe berezia;  Administrazioa prezioa
ordaintzen atzeratzen bada, berandutze-interesak eta kobrantza-kostuen kalte-ordainak

ordaindu  behar  dizkio  kontratistari  epe  hori  igarotakoan,  Merkataritza-eragiketetako
Berankortasunaren  aurkako  Neurriak  ezartzen  dituen  abenduaren  29ko  3/2004
Legearen arabera. Interesak sortzeko epea abiarazteko, kontratistak bete egin behar du
faktura  dagokion  administrazio-erregistroan  garai  eta  modu  egokian  aurkezteko
betebeharra,  faktura  elektronikoari  buruz  indarrean  dagoen  araudian  ezarritako
baldintzetan. Betebehar hori  hogeita hamar eguneko epean bete behar du, salgaiak
egiaz entregatu edo zerbitzua egiaz eman duen egunetik aurrera.   

IV.- ESPEDIENTE MOTA  
SPKLk  116.,  119.  eta  120.  artikuluetan  xedatutakoaren  arabera,  kontratazio-
espedienteak  hiru  eratakoak  izan  daitezke,  hain  zuzen  ere,  arruntak  edo  ohikoak,
presakoak eta larrialdietakoak. Presakoak, 119. artikuluan arautzen dira honako honen
arabera: “Presako izapidetzea erabili ahal izango da atzera ezineko premia daukaten
kontratuen  espedienteak  edo  interes  publikoa  dela-eta  kontratuen  adjudikazioa
bizkortu  beharra  dutenak  izapidetzeko.  Horretarako,  kontratazio-organoak  egindako
urgentzia  adierazpena  eduki  behar  du  espedienteak,  behar  bezala  arrazoitua”.
Halaber,  presakotzat  jotzeak  legean  zehaztutako  lehentasun-ondorioak  eta  epeen
murrizketa dakartza.

Larrialdietakoak,  aldiz,  120.  artikuluan  arautzen dira,  ondorengoaren arabera:  “Edo
hondamendiak gertatu direlako edo arrisku larria sortzen duten egoerak daudelako edo
Estatuko  defentsari  eragiten  dioten  premiak  daudelako  Administrazioak  berehala
jardun behar badu…”.

Kasu honetan, Legearen 119. artikuluan xedatutakoa betetzen da.  Espediente hau, xede
bera zuen 2024SABI0001 kontratazio-espedientea huts deklaratu izanaren ondorioa da.
Beraz,  SPKLren  119.  artikuluan  xedatutakoaren  arabera,  espediente  hau  premia
atzeraezin  bati  erantzuteko  kontratua  denez  eta  interes  publikoko  arrazoiengatik
esleipena azkartu behar denez, kontratazio-organoak  presakotzat jo du. Hori dela eta,
espedienteak lehentasuna du izapidetzeko. Hori dela eta, eta SPKLren 156. artikuluko 3)
idatz-zatiko b) letran xedatutakoarekin bat etorriz, enpresa lizitatzaileen proposamenak
bitarteko  elektronikoen  bidez  baino  ez  dira  aurkeztuko,  HOGEI  (20)  EGUN
NATURALEKO  epean,  kontratuaren  lizitazio-iragarkia  kontratatzailearen  profilean
argitaratu eta hurrengo egunetik aurrera.

V.- KONTRATUAREN EZAUGARRIAK  
Epea: Kontratuaren iraupena bi urtekoa izango da hura formalizatzen denetik, beste bi
urtez luzatzeko aukerarekin.

Balio zenbatet  sia:   Kontratuaren balio zenbatetsia  2.587.767,66 eurokoa da  SPKLaren
101.  artikuluan  xedatutakoarekin  bat  etorriz,  balio  zenbatetsia  kalkulatzeko  indarrean
dagoen  lan-legeriak  aurreikusitako  kostuak  izan  dira  kontutan.  Gainera  zerbitzuen

exekuzio materialarengatik eratorritako kostuak eta industria-etekina izan dira kontutan;
zehazki, zerbitzua gauzatzeko atxikitako pertsonalaren soldatak eta ordainsariak.

Lizitazioaren  oinarri-aurrekontua: 1.423.272,21  euro,  horietatik,  1.176.258,03  euro
printzipalari dagozkio eta 247.014,19 euro BEZari (%21). 

Aurrekontuaren partidak: Kontratuaren xede diren lanak, udal aurrekontu-partida hauen
kargura finantzatuko dira: 

- Lorazaintza orokorrean: 0700.227.07.171.00: 1.395.518,41 € (98,05%)
- Konposta: 1300.226.99.162.30: 16.652,28 € (1,17%)
- Udaletxeko landareak: 0300.211.01.920.30: 10.346,48 € (0,78%)

Beraz,  Udalak  kreditu  egokia  eta  nahikoa du kontratua  gauzatzeak  eragingo dizkion
betebehar ekonomikoei aurre egiteko aipaturiko aurrekontu-partiden kargura.

Kontratu  erreserbatua: SPKLren  laugarren  xedapen  gehigarrian  xedatutakoaren
arabera, kontratu hau gizarte-ekimeneko enplegu-zentro berezientzat eta gizarteratze-
enpresentzat erreserbatua da.

VI.- ESLEIPENA EGITEKO JARDUNBIDEA ETA MODUA
Proposatutako kontratazioari SPKLn jasotako esleipen-jardunbide eta moduak ezarriko
zaizkio; hain zuzen ere, 131.2 artikuluak xedatzen dituenak. Artikulu horrek honela dio:
“Normalean,  kalitate-prezio  erlazio  onenaren  printzipioan  oinarritutako  adjudikazio
irizpide ugari erabiliz adjudikatuko dira kontratuak, eta prozedura irekia edo prozedura
murriztua erabiliz, salbu eta...”.

Kontratu  honen  organo  eskudunaren  erabakiaren  kalterik  gabe,  bidezkoa  da
espediente  honetan  jardunbide  irekia erabiltzea,  gardentasuna,  publizitatea,
eraginkortasuna eta diskriminazio ezaren printzipioak bermatzeko, hala, proposamen
tekniko  eta,  batik  bat,  ekonomiko  onuragarriagoak  jasoko  direla  iritzi  delako,  lehia
printzipioan oinarrituta.  Hori  betiere, SPKLren 156.,  157.,  158. eta 159. artikuluetan
aurreikusitakoari jarraikiz egin beharko da.

Bestalde,  kontratuaren  ezaugarriak  kontuan  izanik,  esleipena  irizpide  bat  baino
gehiago  erabiliz  egitea  proposatu  da,  eta  Administrazio  Baldintza  Partikularren
Pleguaren 20. klausulan eta haren I. Eranskinaren 10 eta 19 idatz-zatietan zehaztutako

irizpideen  arabera  balioetsiko  da,  SPKLren 145.  eta 159. artikuluek  aurreikusitakoa
betez,  kontratuaren xedearekin  lotura  baitute.  Kasu honetan,  zifra  edo ehunekotan
baloratu daitezkeen irizpideak ehuneko  51 dira eta zifra edo ehunekotan baloratu ez
daitezkeen irizpideak, berriz, ehuneko 49.

Azkenik,  berme-epeari  dagokionez,  SPKLren  111.5  azken  idatz-zatian  xedaturikoa
betez,  sei  hilabetetan finkatu  da,  kontratuaren  balio  zenbatetsiak  1.000.000  euroko
kopurua gainditzen ez baitu.

VII.- ADMINISTRAZIO BALDINTZA PARTIKULARREN PLEGUA ETA PRESKRIPZIO
TEKNIKO PARTIKULARREN PLEGUA  
Kontratazio-espedientearekin  batera,  kontratu  hau  araupetzeko  proposatu  den
administrazio baldintza partikularren plegua eta preskripzio tekniko partikularren plegua
aztertu  dira,  kontuan  harturik  SPKLren 122.  eta  124. artikuluetan  eta  Herri
Administrazioen Kontratuen Legearen Araudi  Orokorra arautzen duen urriaren 12ko
1098/2001 Errege Dekretuaren 67. eta 68. artikuluetan ezarritakoa, eta egiaztatu da
araututako xedapenekin bat datozela.

VIII.- KONTRATAZIO-ORGANOA  
Kontratazio-organoa zehazteko, kontratazio arloan Toki Erakundeei aplikatu beharreko
arau espezifikoak jasotzen dituen xedapenak hartuko dira kontutan, SPKLren Bigarren
Xedapen Gehigarriaren 1. atalean xedaturikoak hain zuzen ere. 

1. Toki-entitateetako alkateen eta lehendakarien eskumena izango dira, kontratazio-
organo diren neurrian, kontratu hauek guztiak: obra-kontratuak, hornidura-kontratuak,
zerbitzu-kontratuak,  obra-emakidako kontratuak,  zerbitzu-emakidako kontratuak eta
administrazio-kontratu  bereziak,  baldin  eta  haien  balio  zenbatetsia  ez  bada
aurrekontuko baliabide arrunten ehuneko 10 baino handiagoa, eta ezta, inola ere, sei
milioi euro baino gehiago ere; berdin gertatuko da urte anitzeko kontratuen kasuan
ere, haien iraupena ez bada lau urtekoa baino luzeagoa, balizko luzapenak barne,
eta,  betiere,  urteroko  guztien  zenbateko  metatua  ez  bada  lehenengo  ekitaldiko
baliabide arrunten 100eko 10 baino handiagoa, ez eta sei milioi euro baino gehiago
ere.
2. Osoko Bilkuraren eskumena izango da, kontratazio-organo den neurrian, aurreko
apartatuan aipatutako kontratuak egitea kontratuaren balioagatik edo iraupenagatik
toki-entitateko  alkatearen  edo  lehendakariaren  eskumena  ez  denean  aurreko
apartatuak xedatutakoarekin bat. Halaber, Osoko Bilkurari dagokio lege honen 121.
artikuluan aipatzen diren administrazio-klausula orokorren agiriak onestea.

Kasu honetan, kontratuaren balio zenbatetsia  2.587.767,66 eurokoa denez, aipatutako
aurrekontuko baliabide arrunten ehuneko 10 (3.262.690 euro) baino gutxiago da; hortaz,

alkate-lehendakaria  da  kontratazio  hau  onartzeko  organo  eskuduna.  Horiek  horrela,
alkate-lehendakariak  7/1985  Legeak,  apirilaren  2koak,  Toki-araubidearen  oinarriak
arautzen  dituenak,  21.3  artikuluan  xedatutakoan  oinarrituz,  2023ko  uztailaren  3ko
2023/1707 alkatetzaren dekretuaren bitartez erabaki zuen 600.000 eurotik gorako eta
Udalaren aurrekontuko baliabide arrunten ehuneko 10a arteko balio zenbatetsia duten
kontratazioetan, alkate-lehendakariari kontratazio-organo gisa ematen dizkion eskumenak
Tokiko Gobernu Batzarrean eskuordetzea.  Horiek  horrela,  Tolosako Udaleko Tokiko
Gobernu Batzarra da  kontratazio hau onartzeko organo eskuduna.

Aipatu behar  da kontratazio-organoari  dagozkiola,  besteak beste,  kontratua esleitzea,
kontratua  interpretatzea,  kontratuan  sor  daitezkeen  zalantzak  ebaztea,  herri-onurako
arrazoiengatik  kontratua  aldatzea,  kontratuari  amaiera  ematea  eta  amaiera  horren
ondorioak  zehaztea,  hori  guztia  SPKLren  190.eta  191.  artikuluen  arabera  eta  haren
Araudi Orokorrean ezarritako muga, baldintza eta ondorioei eutsiz.

Aurreko guztia aintzat harturik, aldeko lege-txostena eta fiskalizazio-txostenak ikusita,
eta  udal teknikariak egindako proposamena aztertu ondoren, Gobernu Batzar honek, aho
batez eta alkateak emandako ahalmenez baliatuta, 

E R A BA K I    D U

LEHENA.-   Onartzea  Tolosako  parke,  lorategi,  berdegune  eta  kaleko  zuhaitzen
mantentze eta hobekuntza jasangarriko zerbitzuaren kontratazio espedientea presakotzat
jotzea  eta  lizitazioari  hasiera  ematea.  Kontratua  gizarte-ekimeneko  enplegu-zentro
berezientzat  eta gizarteratze-enpresentzat  erreserbatua (SPKL 4.  xedapen gehigarria)
dago.

BIGARRENA.- Kontratu honen ezaugarriak onartzea:
Epea: Kontratuaren iraupena bi urtekoa izango da hura formalizatzen denetik, beste bi
urtez luzatzeko aukerarekin.
Balio zenbatet  sia:   Kontratuaren balio zenbatetsia 2.587.767,66 eurokoa da SPKLaren
101. artikuluan xedatutakoarekin bat etorriz, balio zenbatetsia kalkulatzeko indarrean
dagoen  lan-legeriak  aurreikusitako  kostuak  izan  dira  kontutan.  Gainera  zerbitzuen
exekuzio materialarengatik eratorritako kostuak eta industria-etekina izan dira kontutan;
zehazki, zerbitzua gauzatzeko atxikitako pertsonalaren soldatak eta ordainsariak.

Lizitazioaren  oinarri-aurrekontua: 1.423.272,21  euro,  horietatik,  1.176.258,03  euro
printzipalari dagozkio eta 247.014,19 euro BEZari (%21). 

Aurrekontuaren partidak: Kontratuaren xede diren lanak, udal aurrekontu-partida hauen
kargura finantzatuko dira: 

- Lorazaintza orokorrean: 0700.227.07.171.00: 1.395.518,41 € (98,05%)
- Konposta: 1300.226.99.162.30: 16.652,28 € (1,17%)
- Udaletxeko landareak: 0300.211.01.920.30: 10.346,48 € (0,78%)

Beraz, Udalak kreditu egokia eta nahikoa du kontratua gauzatzeak eragingo dizkion
betebehar ekonomikoei aurre egiteko aipaturiko aurrekontu-partiden kargura.

Kontratu  erreserbatua: SPKLren  laugarren  xedapen  gehigarrian  xedatutakoaren
arabera, kontratu hau gizarte-ekimeneko enplegu-zentro berezientzat eta gizarteratze-
enpresentzat erreserbatua da.

HIRUGARRENA.- Onartzea  kontratua  gauzatzeko  erabiliko  diren  administrazio
baldintza  partikularren  plegua,  azterketa  ekonomikoa  eta  preskripzio  tekniko
partikularren plegua.

LAUGARRENA.- Kontratazio-jardunbideari  hasiera  ematea  (jardunbide  irekia)  eta
dagokion  iragarkia  argitaratzea  Euskadiko  Kontratatzailearen  Profilean  eta  Europar
Batasuneko  Aldizkari  Ofizialaren  gehigarrian,  lizitatzaileek  beren  proposamenak  20
egun naturaleko epean aurkez ditzaten, iragarkia kontratatzailearen profilean argitaratu
eta biharamunetik zenbatzen hasita.

BOSGARRENA.- Erabaki horiek jakinaraztea  Kontuhartzailetza eta Diruzaintza Sailari,
Hirigintza Sailari eta Idazkaritza Orokorra, Administrazioaren Modernizazioa, Kontratazioa
eta Ondarea Azpisailari.

4. DEKRETU HAUEN  BERRI EMATEA:

2024/7  82     DE  KRETUA: 2024/12 FAKTURA ZERRENDA  .

Idazkariak 2024/782 Dekretuaren berri eman du. Honelaxe dio:

2024KFAK0002

ZINEGOTZI DELEGATUAREN DEKRETUA

2024IGBA0010

Tolosako Udaleko Kontuhartzailetza eta Diruzaintza Saileko Zinegotzi Delegatuak, Estitxu
Kortejarena Ugartek, bat etorrita Toki-Araubidearen oinarriak arautzen dituen apirilaren 
2ko 7/1985 Legearen 21.1 eta 21.3 artikuluetan ezarritakoarekin, eta 2023/1695 Alkatetza
Dekretuak, 2023ko ekainaren 30ekoak, zinegotzi delegatuei emandako eskumenez 
baliatuta.

21/2003  Foru  Arauak,  abenduaren  19koak,  Gipuzkoako  Lurralde  Historikoko  Toki
Erakundeen aurrekontuei buruzkoak, bere 41.2 artikuluan xedatzen duenaren arabera,
alkateak aintzatetsiko ditu legez eskuratutako gastuen konpromisoetatik sortzen diren
betebeharrak.

Hori  horrela,  zinegotzi  delegatuari  dagokio onartzea gastuetatik  eratorritako 2024ko
honako faktura-zerrenda hau:

12. zenbaki duena, 167.846,29 eurokoa.

Zerrenda horretan sartuta dauden fakturek oniritzi teknikoa daukate eta behar bezala 
fiskalizatuta daude.

Horiek horrela,  Jarduneko Zinegotzi Delegatu honek

ERABAKI DU

LEHENA.- Onartzea honako faktura-zerrenda honetako faktura guztien eta bakoitzaren 
gastua eta ordain ditzatela agintzea:

12. zenbaki duena, 167.846,29 eurokoa.

BIGARRENA.- Dekretu hau jakinaraztea Tolosako Udaleko kontuhartzaileari eta Tokiko
Gobernu Batzarrari.

Ebazpen honek bide administratiboari  amaiera  ematen dio.  Beraren kontra,  honako
errekurtso hauek jar daitezke:

Auzibidera  jo  aurretik,  interesdunak  aukera  izango  du  birjarpen  errekurtsoa
aurkezteko Alkateari hilabete bateko epean, jakinarazpen hau jaso eta biharamunetik
kontatzen  hasita,  hala  xedatuta  baitago  Herri  Administrazioen  Administrazio
Prozedura Erkidea arautzen duen urriaren 1eko  39/2015  Legearen  123.  eta  124.
artikuluetan.

Bestela, birjarpen errekurtsoaren ordez, edo errekurtsoaren erantzunaren aurka joko
balu, interesatuak administrazioarekiko auzi-errekurtsoa aurkez dezake bi hilabeteko
epean, erabaki honen jakinarazpena jaso eta biharamunetik aurrera. Errekurtso hau,
Donostiako Administrazioarekiko Auzien Epaitegian aurkeztuko da.

Agindu eta izenpetzen duena Ogasun eta Finantza Administrazio Saileko zinegotzi
delegatuak, eta nik, Idazkari naizen honek, ziurtatua.

ZINEGOTZI DELEGATUA IDAZKARIA

Estitxu Kortejarena Ugarte Begoña Garmendia Vazquez

Batzarkideak jakinaren gainean geratu dira.

2024/783 DEKRETUA: 2024/13 FAKTURA ZERRENDA.  

Idazkariak 2024/782 Dekretuaren berri eman du. Honelaxe dio:

2024KFAK0002

ZINEGOTZI DELEGATUAREN DEKRETUA

Tolosako Udaleko Kontuhartzailetza eta Diruzaintza Saileko Zinegotzi Delegatuak, Estitxu
Kortejarena Ugartek, bat etorrita Toki-Araubidearen oinarriak arautzen dituen apirilaren 
2ko 7/1985 Legearen 21.1 eta 21.3 artikuluetan ezarritakoarekin, eta 2023/1695 Alkatetza
Dekretuak, 2023ko ekainaren 30ekoak, zinegotzi delegatuei emandako eskumenez 
baliatuta.

21/2003  Foru  Arauak,  abenduaren  19koak,  Gipuzkoako  Lurralde  Historikoko  Toki
Erakundeen aurrekontuei buruzkoak, bere 41.2 artikuluan xedatzen duenaren arabera,
alkateak aintzatetsiko ditu legez eskuratutako gastuen konpromisoetatik sortzen diren
betebeharrak.

Hori  horrela,  zinegotzi  delegatuari  dagokio onartzea gastuetatik  eratorritako 2024ko
honako faktura-zerrenda hau:

13. zenbaki duena, 119.248,77 eurokoa.

Zerrenda horretan sartuta dauden fakturek oniritzi teknikoa daukate eta behar bezala 
fiskalizatuta daude.

Horiek horrela,  Jarduneko Zinegotzi Delegatu honek

ERABAKI DU

LEHENA.- Onartzea honako faktura-zerrenda honetako faktura guztien eta bakoitzaren 
gastua eta ordain ditzatela agintzea:

13. zenbaki duena, 119.248,77 eurokoa.

BIGARRENA.- Dekretu hau jakinaraztea Tolosako Udaleko kontuhartzaileari eta Tokiko
Gobernu Batzarrari.

Ebazpen honek bide administratiboari  amaiera  ematen dio.  Beraren kontra,  honako
errekurtso hauek jar daitezke:

Auzibidera  jo  aurretik,  interesdunak  aukera  izango  du  birjarpen  errekurtsoa
aurkezteko Alkateari hilabete bateko epean, jakinarazpen hau jaso eta biharamunetik
kontatzen  hasita,  hala  xedatuta  baitago  Herri  Administrazioen  Administrazio
Prozedura Erkidea arautzen duen urriaren 1eko  39/2015  Legearen  123.  eta  124.
artikuluetan.

Bestela, birjarpen errekurtsoaren ordez, edo errekurtsoaren erantzunaren aurka joko
balu, interesatuak administrazioarekiko auzi-errekurtsoa aurkez dezake bi hilabeteko
epean, erabaki honen jakinarazpena jaso eta biharamunetik aurrera. Errekurtso hau,
Donostiako Administrazioarekiko Auzien Epaitegian aurkeztuko da.

Agindu eta izenpetzen duena Ogasun eta Finantza Administrazio Saileko zinegotzi
delegatuak, eta nik, Idazkari naizen honek, ziurtatua.

ZINEGOTZI DELEGATUA IDAZKARIA

Estitxu Kortejarena Ugarte Begoña Garmendia Vazquez

Batzarkideak jakinaren gainean geratu dira.

Eta besterik gabe, bilera amaitutzat jo dute 10:00etan.

ALKATEA                                         IDAZKARIA

